
05.01.00 –	Axborot texnologiyalari, boshqaruv va kompyuter 
grafikasi

05.01.01 –	Muhandislik geometriyasi va kompyuter grafikasi. 
Audio va video texnologiyalari

05.01.02 –	Tizimli tahlil, boshqaruv va axborotni qayta ishlash
05.01.03 –	Informatikaning nazariy asoslari
05.01.04 – Hisoblash mashinalari, majmualari va kompyuter 

tarmoqlarining matematik va dasturiy ta’minoti
05.01.05 – Axborotlarni himoyalash usullari va tizimlari. Axborot 

xavfsizligi
05.01.06 – Hisoblash texnikasi va boshqaruv tizimlarining 

elementlari va qurilmalari
05.01.07 – Matematik modellashtirish
05.01.11 – Raqamli texnologiyalar va sun’iy intellekt
05.02.00 – Mashinasozlik va mashinashunoslik
05.02.08 – Yer usti majmualari va uchish apparatlari
05.03.02 – Metrologiya va metrologiya ta’minoti
05.04.01 – Telekommunikasiya va kompyuter tizimlari, 

telekommunikasiya tarmoqlari va qurilmalari. 
Axborotlarni taqsimlash

05.05.03 – Yorugʻlik texnikasi. Maxsus yoritish texnologiyasi
05.05.05 – Issiqlik texnikasining nazariy asoslari
05.05.06 – Qayta tiklanadigan energiya turlari asosidagi energiya 

qurilmalari
05.06.01 – Toʻqimachilik va yengil sanoat ishlab chiqarishlari 

materialshunosligi

05.08.03 – Temir yoʻl transportini ishlatish
05.09.01 – Qurilish konstruksiyalari, bino va inshootlar
05.09.04 – Suv ta’minoti. Kanalizatsiya. Suv havzalarini 

muhofazalovchi qurilish tizimlari
10.00.06 – Qiyosiy adabiyotshunoslik, chog‘ishtirma tilshunoslik 

va tarjimashunoslik
10.00.04 – Yevropa, Amerika va Avstraliya xalqlari tili va adabiyoti
08.00.01 – Iqtisodiyot nazariyasi
08.00.02 – Makroiqtisodiyot
08.00.03 – Sanoat iqtisodiyoti
08.00.04 – Qishloq xo‘jaligi iqtisodiyoti
08.00.05 – Xizmat ko‘rsatish tarmoqlari iqtisodiyoti
08.00.06 – Ekonometrika va statistika
08.00.07 – Moliya, pul muomalasi va kredit
08.00.08 – Buxgalteriya hisobi, iqtisodiy tahlil va audit
08.00.09 – Jahon iqtisodiyoti
08.00.10 – Demografiya. Mehnat iqtisodiyoti
08.00.11 – Marketing
08.00.12 – Mintaqaviy iqtisodiyot
08.00.13 – Menejment
08.00.14 – Iqtisodiyotda axborot tizimlari va texnologiyalari
08.00.15 – Tadbirkorlik va kichik biznes iqtisodiyoti
08.00.16 – Raqamli iqtisodiyot va xalqaro raqamli integratsiya
08.00.17 – Turizm va mehmonxona faoliyati

Maʼlumot uchun, ОАК 
Rayosatining 2024-yil 28-avgustdagi 360/5-son qarori 

bilan “Dissertatsiyalar asosiy ilmiy natijalarini chop 
etishga tavsiya etilgan milliy ilmiy nashrlar ro‘yxati”ga 
texnika va iqtisodiyot fanlari bo‘yicha “Muhandislik va 

iqtisodiyot” jurnali ro‘yxatga kiritilgan.

M u a s s i s: “Tadbirkor va ishbilarmon” MChJ
H a m k o r l a r i m i z: 
1.	 Toshkent shahridagi G.V.Plexanov nomidagi Rossiya iqtisodiyot universiteti 
2.	 Toshkent davlat iqtisodiyot universiteti
3.	 Toshkent irrigatsiya va qishloq xo‘jaligini mexanizatsiyalash muhandislari instituti” milliy tadqiqot universiteti 
4.	 Islom Karimov nomidagi Toshkent davlat texnika universiteti
5.	 Muhammad al-Xorazmiy nomidagi Toshkent axborot texnologiyalari universiteti 
6.	 Toshkent davlat transport universiteti 
7.	 Toshkent arxitektura-qurilish universiteti
8.	 Toshkent kimyo-texnologiya universiteti
9.	 Jizzax politexnika instituti

XO‘JALIK YURITUVCHI SUBYEKTLARDA HISOB 
SIYOSATINING USLUBIY JIHATLARI

Toshpo‘latov A. A.
Toshkent Kimyo xalqaro universiteti mustaqil izlanuvchisi

Annotatsiya. Ushbu maqolada xo‘jalik yurituvchi subyektlarda hisob siyosatining moliyaviy hisobotni shakllantirishdagi 
o‘rni va ahamiyati yoritilgan. Tadqiqot natijasida hisob siyosatining uslubiy jihatlari tahlil qilinib, uni takomillashtirishga 
qaratilgan ilmiy-amaliy takliflar ishlab chiqilgan.

Kalit so‘zlar: moliyaviy hisob, hisob siyosati, aktivlar, tovar-moddiy zaxiralar, majburiyatlar, daromadlar, xarajatlar.

Abstract. This article examines the role of accounting policy in the formation of financial statements of economic entities. 
Based on the results of the study, the methodological aspects of accounting policy are analyzed, and scientific and 
practical recommendations for their improvement are proposed.

Keywords: financial accounting, accounting policy, assets, inventories, liabilities, income, expenses.

Аннотация. В статье раскрыта роль учетной политики в формировании финансовой отчетности хозяйствующих 
субъектов. По результатам проведенного исследования проанализированы методологические аспекты учетной 
политики и разработаны научно-практические предложения по их совершенствованию.

Ключевые слова: финансовый учет, учетная политика, активы, товарно-материальные запасы, обязательства, 
доходы, расходы.

K I R I S H
Hozirgi globallashuv sharoitida iqtisodiyotning barcha tarmoqlarida moliyaviy axborotning ishonchliligi, 

shaffofligi va taqqoslanishi darajasiga bo‘lgan talab tobora ortib bormoqda. Bozor munosabatlari sharoitida 
korxonalar faoliyatining samaradorligini baholash, investitsion qarorlar qabul qilish hamda moliyaviy 
barqarorlikni ta’minlash jarayonlarida buxgalteriya hisobi va moliyaviy hisobot tizimi hal qiluvchi ahamiyat kasb 
etadi. Mazkur tizimning asosiy va metodologik elementi sifatida hisob siyosati alohida o‘rin egallaydi.

Hisob siyosati korxonaning moliyaviy-xo‘jalik faoliyati natijalarini hisobga olish, umumlashtirish va moliyaviy 
hisobotlarda aks ettirishda qo‘llaniladigan qoidalar, usullar hamda tamoyillar majmuasini ifodalaydi. U korxona 
faoliyatining iqtisodiy mazmunini moliyaviy hisobotlar orqali tashqi va ichki foydalanuvchilarga haqqoniy hamda 
xolis tarzda yetkazib berishni ta’minlaydi. Shu sababli hisob siyosati nafaqat buxgalteriya hisobining texnik 
hujjati, balki korxonaning iqtisodiy strategiyasini shakllantirish va boshqaruv qarorlarini asoslashda muhim 
vosita sifatida namoyon bo‘ladi.

So‘nggi yillarda milliy buxgalteriya hisobi standartlarini moliyaviy hisobotning xalqaro standartlari (MHXS) 
bilan uyg‘unlashtirish jarayonlarining jadallashuvi hisob siyosati masalasining dolzarbligini yanada oshirmoqda. 
Xalqaro standartlarda korxonalarga hisob usullarini tanlash bo‘yicha muayyan erkinlik berilishi hisob siyosati 
orqali iqtisodiy natijalarni shakllantirish imkoniyatlarini kengaytiradi. Biroq bu holat, o‘z navbatida, hisob 
siyosatining metodologik jihatlarini ilmiy asosda shakllantirish hamda uning iqtisodiy oqibatlarini chuqur tahlil 
qilish zaruratini yuzaga keltiradi.

Amaliyot shuni ko‘rsatadiki, ayrim korxonalarda hisob siyosatining metodologik elementlari faoliyatning 
real xususiyatlarini to‘liq aks ettirish darajasini oshirishni talab etadi. Bu esa moliyaviy hisobot axborotining 
sifat ko‘rsatkichlarini yanada yaxshilash va hisob ma’lumotlaridan boshqaruv qarorlarini qabul qilishda yanada 
samarali foydalanish imkoniyatlarini kengaytirish zarurligini ko‘rsatadi. Shu nuqtai nazardan, hisob siyosatining 
metodologik jihatlarini chuqur o‘rganish va uni takomillashtirish yo‘nalishlarini belgilash ilmiy hamda amaliy 
jihatdan muhim ahamiyat kasb etadi.

M A V Z U G A  O I D  A D A B I Y O T L A R  S H A R H I
Hisob siyosati va uning metodologik jihatlari iqtisodchi olimlar tomonidan keng qamrovli ravishda 

o‘rganilgan. Tadqiqotlar natijalari hisob siyosatining moliyaviy hisobot sifati va iqtisodiy qarorlar qabul qilish 
jarayonidagi muhim rolini ilmiy jihatdan asoslab beradi. Xususan, Jelena Raičevićning ta’kidlashicha, moliyaviy 
hisobotlarning sifati tanlangan hisob siyosatiga bevosita bog‘liq bo‘lib, hisob siyosati xo‘jalik yurituvchi subyekt 
rahbariyatining ichki hujjati sifatida moliyaviy hisobotlarni tashqi foydalanuvchilar uchun tayyorlashda muhim 
ahamiyat kasb etadi [1].

Boshqa bir guruh iqtisodchi olimlar tomonidan olib borilgan tadqiqotlarda kompaniyalar o‘z faoliyati 
to‘g‘risida haqqoniy va adolatli tasavvur shakllantirish maqsadida buxgalteriya hisobi usullarini ongli ravishda 
tanlashi ta’kidlanadi. Ushbu tanlovlar subyektlarning hisob siyosatida mustahkamlanib, moliyaviy hisobotlarni, 
ya’ni moliyaviy holat, xo‘jalik faoliyati natijalari va pul oqimlarini tuzish hamda sharhlashning metodologik 
asosini tashkil etadi [2].

C. Armstrong, S. Glaeser va J. Kepler tomonidan olib borilgan ilmiy tadqiqotlarda ham hisob siyosatining 
ahamiyatiga alohida e’tibor qaratilgan. Mazkur olimlarning ilmiy xulosalariga ko‘ra, hisob siyosati kompaniya 
moliyaviy ko‘rsatkichlarini shakllantiruvchi asosiy omillardan biri hisoblanadi hamda moliyaviy natijalarning 
talqin qilinishiga sezilarli ta’sir ko‘rsatadi [3].

S. Ferdinand va H. Rangga tomonidan olib borilgan tadqiqotlarda esa hisob siyosatini o‘zgartirish 
daromadlarni boshqarishning samarali usullaridan biri sifatida baholanadi. Mualliflarning fikricha, kompaniyalar 
moliyaviy va iqtisodiy muhitdagi tub o‘zgarishlar sharoitida yanada aniq va ishonchli buxgalteriya axborotini 
shakllantirish maqsadida o‘z hisob siyosatini takomillashtirib boradilar [4].

Mahalliy iqtisodchi olimlardan A.A. Karimov, J.E. Kurbanbayev va S.A. Jumanazarov tomonidan yaratilgan 
darslikda hisob siyosati xo‘jalik yurituvchi subyekt tomonidan moliyaviy hisobotlarni tayyorlash va tuzishda 
qo‘llaniladigan o‘ziga xos qoidalar hamda amaliy yondashuvlar majmuasi sifatida talqin etiladi [5]. Ushbu 
yondashuv hisob siyosatining nazariy va amaliy jihatlarini uyg‘unlashtirishga xizmat qiladi.

N.B. Abdusalomova va F.T. Temirov hisob siyosatining tashkiliy jihatlarini tahlil qilib, raqamli iqtisodiyot 
sharoitida har bir korxona, tashkilot yoki firma amaldagi me’yoriy-huquqiy hujjatlarga muvofiq ravishda hisob 
siyosatini mustaqil belgilashini qayd etadilar. Mualliflarning ta’kidlashicha, ushbu siyosat rahbariyat yoki mulk 
egasining tegishli buyrug‘i asosida joriy etilib, unda buxgalteriya apparatini tashkil etish, moliyaviy va boshqaruv 
hisobini yuritish hamda hisob jarayonining aniq tartib-qoidalari belgilab qo‘yiladi [6].

N. Toshmamatov, I. Ismanov va S. Buzruxanov tomonidan yaratilgan darslikda esa hisob siyosati korxona 
rahbari tomonidan O‘zbekiston Respublikasida buxgalteriya hisobini yuritish va moliyaviy hisobotlarni tuzish 
bo‘yicha amaldagi qoidalarga muvofiq ishlab chiqilgan usullarni qo‘llash tartibi sifatida izohlanadi [7]. Ushbu 
ta’rif hisob siyosatining huquqiy va metodologik asoslarini aniq ifodalaydi.

T A D Q I Q O T  M E T O D O L O G I YA S I
Mazkur tadqiqotni amalga oshirish jarayonida ilmiy bilishning umumqabul qilingan va zamonaviy 

metodlaridan kompleks tarzda foydalanildi. Xususan, hisob siyosatining metodologik jihatlarini har tomonlama 
tahlil qilish maqsadida taqqoslash usuli qo‘llanilib, turli ilmiy yondashuvlar hamda nazariy qarashlar o‘rtasidagi 
o‘xshash va farqli jihatlar aniqlandi.

Tadqiqot davomida tahlil va sintez usullari orqali hisob siyosatining alohida elementlari chuqur o‘rganilib, 
ularning o‘zaro bog‘liqligi hamda moliyaviy hisobot sifatiga ta’siri tizimli ravishda umumlashtirildi. Induksiya 
va deduksiya usullaridan foydalanish esa alohida kuzatish va faktlardan umumiy ilmiy xulosalar chiqarish, 
shuningdek, umumiy nazariy qoidalar asosida amaliy holatlarni asoslab berish imkonini yaratdi.

Qo‘llanilgan metodologik yondashuvlar tadqiqot natijalarining ilmiy asoslanganligini, mantiqiy izchilligini 
hamda amaliy ahamiyatini ta’minlashga xizmat qildi. Ushbu metodlar majmuasi hisob siyosatining mazmun-
mohiyatini to‘liq ochib berish hamda uni takomillashtirish bo‘yicha xulosalar ishlab chiqish imkonini berdi.

T A H L I L  V A  N A T I J A L A R
Hisob siyosati korxonaning moliyaviy-xo‘jalik faoliyatini aks ettiruvchi buxgalteriya hisobi tizimining asosiy 

metodologik poydevorini tashkil etadi. U korxona tomonidan moliyaviy hisobni yuritish, hisob ma’lumotlarini 
umumlashtirish hamda moliyaviy hisobotlarni tayyorlash jarayonida qo‘llaniladigan tamoyillar, usullar, 
qoidalar va texnik yechimlar majmuasini ifodalaydi. Hisob siyosati orqali korxona o‘z faoliyatining o‘ziga xos 
xususiyatlarini inobatga olgan holda hisobni tashkil etishda muayyan mustaqillikka ega bo‘ladi.

Iqtisodiy nuqtai nazardan hisob siyosati korxonaning moliyaviy natijalarini shakllantirish, aktivlar va 
majburiyatlarni baholash, daromadlar hamda xarajatlarni tan olish va taqsimlash jarayonlariga bevosita ta’sir 
ko‘rsatadi. Jumladan, asosiy vositalarga amortizatsiya hisoblash usulining tanlanishi, tovar-moddiy zaxiralarni 

baholash tartibi yoki rezervlarni shakllantirish qoidalari hisob siyosati orqali belgilanadi. Ushbu tanlovlar korxona 
foydasi, soliq majburiyatlari va moliyaviy barqarorlik ko‘rsatkichlarining shakllanishida o‘z aksini topadi.

Hisob siyosatining iqtisodiy mazmuni uning axborot yaratish funksiyasi bilan ham uzviy bog‘liqdir. 
Korxona faoliyati natijasida shakllanadigan moliyaviy axborot aynan hisob siyosatida belgilangan metodologik 
yondashuvlar asosida tayyorlanadi. Shu bois hisob siyosati moliyaviy hisobot foydalanuvchilari, jumladan 
investorlar, kreditorlar, davlat organlari, menejerlar hamda boshqa manfaatdor tomonlar uchun iqtisodiy 
qarorlar qabul qilishda ishonchli va samarali axborot manbai sifatida xizmat qiladi.

Shu bilan birga, hisob siyosati korxonada boshqaruv qarorlarini qabul qilishning iqtisodiy asosini ham 
shakllantiradi. Hisob siyosati orqali xarajatlarni hisobga olish, mahsulot (ish, xizmat) tannarxini aniqlash, 
rentabellikni baholash va strategik rejalashtirish uchun zarur bo‘lgan axborot bazasi yaratiladi. Demak, hisob 
siyosati nafaqat moliyaviy hisobotni tayyorlash vositasi, balki korxonaning ichki boshqaruv tizimida muhim 
iqtisodiy instrument sifatida ham namoyon bo‘ladi.

Hisob siyosatining iqtisodiy mazmunini uning huquqiy asoslari bilan uzviy bog‘liq holda ko‘rib chiqish muhim 
ahamiyatga ega. Amaliyotda hisob siyosati buxgalteriya hisobining milliy standartlari, moliyaviy hisobotning 
xalqaro standartlari hamda amaldagi qonunchilik talablari doirasida shakllantiriladi. Mazkur me’yoriy-huquqiy 
hujjatlar korxonalarga bir qator hisob usullaridan birini tanlash huquqini berib, hisob siyosatining iqtisodiy 
mazmunini boyitadi hamda uni korxona faoliyatining individual xususiyatlariga moslashtirish imkonini yaratadi.

Bundan tashqari, hisob siyosati moliyaviy hisobotlarning taqqoslanishini ta’minlashda ham muhim rol 
o‘ynaydi. Hisob usullarining bir hisobot davridan keyingi davrlarda izchil qo‘llanilishi korxonaning moliyaviy 
holati va faoliyat natijalarini dinamik tahlil qilish imkonini beradi. Shu bilan birga, turli korxonalar o‘rtasida 
moliyaviy hisobot ma’lumotlarini solishtirish jarayonida ham hisob siyosati muhim metodologik omil sifatida 
namoyon bo‘ladi.

Umuman olganda, hisob siyosati faqat texnik yoki tashkiliy hujjat sifatidagina emas, balki korxonaning 
moliyaviy-iqtisodiy strategiyasini aks ettiruvchi, moliyaviy natijalarni shakllantirishga faol ta’sir ko‘rsatuvchi va 
axborot sifatini ta’minlovchi kompleks iqtisodiy kategoriya hisoblanadi. Uning mohiyati va iqtisodiy mazmunini 
chuqur anglash hisob tizimini takomillashtirish, moliyaviy hisobot sifatini oshirish hamda korxona boshqaruv 
samaradorligini ta’minlash uchun muhim nazariy va amaliy ahamiyat kasb etadi.

1-jadvalda hisob siyosatining metodologik asosiy elementlari va ularning moliyaviy natijalarga ta’siri tizimli 
tarzda yoritilgan. Jadval tahlili shuni ko‘rsatadiki, hisob siyosatida qo‘llaniladigan har bir metodologik element 
korxonaning moliyaviy holati va iqtisodiy natijalarini shakllantirishda muhim o‘rin tutadi.

Xususan, aktivlarni baholash va amortizatsiya usullarini tanlash orqali korxona aktivlar qiymatini hamda 
hisobot davri foydasini boshqarish imkoniyatiga ega bo‘ladi. Zaxiralarni baholash usullari esa mahsulot tannarxi 
va yalpi foyda ko‘rsatkichlarining shakllanishiga bevosita ta’sir etib, narx belgilash hamda raqobatbardoshlikni 
ta’minlashda muhim ahamiyat kasb etadi (1-jadval).

1-jadval. Hisob siyosatining metodologik asoslarining tarkibiy elementlari1

№ Metodologik 
element Mazmuni Moliyaviy natijalarga ta’siri

1 Aktivlarni baholash 
usullari

Aktivlarni boshlang‘ich, 
joriy, qayta baholangan yoki 
amortizatsiyalangan qiymatda 
baholash yondashuvlari

Aktivlar qiymati va xususiy kapital hajmining 
shakllanishiga ta’sir ko‘rsatadi

2 Amortizatsiya 
usullari

To‘g‘ri chiziqli, kamayib boruvchi 
qoldiq, bajarilgan ishlar hajmiga 
mutanosib va kumulyativ usullar

Foyda miqdori hamda soliq yukining darajasini 
belgilaydi

3 Tovar-moddiy 
zaxiralarni baholash

FIFO, LIFO va o‘rtacha tortilgan 
qiymat usullari

Mahsulot tannarxi va yalpi foyda ko‘rsatkichlarining 
shakllanishiga ta’sir etadi

4 Daromadlarni tan 
olish

Huquqning vujudga kelishi yoki 
pul tushumi asosida tan olish 
yondashuvlari

Hisobot davri moliyaviy natijalarining aniqligini 
ta’minlaydi

5 Xarajatlarni tan olish
Xarajatlarni davr xarajatlari sifatida 
yoki mahsulot tannarxiga kiritish 
tartibi

Moliyaviy barqarorlik va rentabellik ko‘rsatkichlariga 
ta’sir ko‘rsatadi

Shuningdek, daromadlar va xarajatlarni tan olish qoidalari hisobot davrlari kesimida moliyaviy natijalarni 
to‘g‘ri va izchil taqsimlash imkonini yaratadi. Natijada hisob siyosatining metodologik asoslari korxonada 

1	  Muallif ishlanmasi

nafaqat hisob yuritish vositasi sifatida, balki moliyaviy natijalarni rejalashtirish hamda strategik boshqaruvni 
ta’minlovchi muhim instrument sifatida namoyon bo‘ladi.

Moliyaviy hisobotning sifati korxona faoliyati to‘g‘risida to‘liq, ishonchli va xolis axborot taqdim etilishi bilan 
belgilanadi. Ushbu sifat ko‘rsatkichlarini ta’minlashda hisob siyosati hal qiluvchi ahamiyat kasb etib, u moliyaviy 
hisobotni shakllantirishning metodologik asosi sifatida xizmat qiladi. Hisob siyosati orqali korxona moliyaviy 
hisobotda qo‘llaniladigan hisob usullari, baholash mezonlari va hisoblash tartiblarini belgilaydi, bu esa axborot 
sifatiga bevosita ta’sir ko‘rsatadi.

Hisob siyosati moliyaviy hisobot sifatiga, avvalo, uning ishonchliligi, taqqoslanishi, to‘liqligi, shaffofligi 
hamda o‘z vaqtida taqdim etilishini ta’minlash orqali ta’sir etadi. Mazkur sifat tavsiflari xalqaro moliyaviy hisobot 
konsepsiyasida asosiy talablar sifatida e’tirof etilgan bo‘lib, hisob siyosati ularni amaliyotga tatbiq etishning 
samarali vositasi hisoblanadi.

Hisob siyosati doirasida tanlangan hisob usullari moliyaviy hisobot ma’lumotlarining haqqoniy va aniq aks 
ettirilishiga xizmat qiladi. Jumladan, aktivlarni baholash, amortizatsiya usulini tanlash, daromadlarni tan olish 
hamda xarajatlarni taqsimlash tartiblarining hisob siyosatida aniq belgilanishi moliyaviy axborotda subyektiv 
yondashuvlarning kamayishiga olib keladi.

Ayniqsa, mazmunning shakldan ustunligi prinsipiga asoslangan hisob siyosati moliyaviy hisobotning real 
iqtisodiy mazmunini to‘liq va ishonchli ochib berishga xizmat qiladi. Bu esa hisobot foydalanuvchilari uchun 
axborotning amaldagi iqtisodiy holatni aks ettirish darajasini oshiradi hamda qaror qabul qilish samaradorligini 
kuchaytiradi (2-jadval).

2-jadval. Hisob siyosatining moliyaviy hisobot sifat ko‘rsatkichlariga ta’siri 2

№ Moliyaviy hisobot 
sifat ko‘rsatkichi

Hisob siyosatining ta’sir 
mexanizmi Amaliy natija

1 Ishonchlilik Baholash va hisob usullarining aniq 
belgilanishi

Xatoliklar va ma’lumotlarni buzib ko‘rsatish holatlari 
sezilarli darajada kamayadi

2 Taqqoslanish Izchil va barqaror hisob 
siyosatining qo‘llanilishi

Hisobot davrlari bo‘yicha tahlil imkoniyatlari 
kengayadi

3 To‘liqlik Barcha muhim axborotlarning to‘liq 
ochib berilishi

Boshqaruv va investitsion qarorlar qabul qilish 
samaradorligi oshadi

4 Shaffoflik Izohlar va ilova ma’lumotlarining 
batafsil yoritilishi

Moliyaviy hisobot foydalanuvchilari ishonchi 
mustahkamlanadi

5 O‘z vaqtida taqdim 
etish

Hisob jarayonlarining 
standartlashtirilishi

Operativ va asoslangan boshqaruv qarorlarini 
qabul qilish imkoniyati yaratiladi

Jadval ma’lumotlaridan ko‘rinib turibdiki, hisob siyosati moliyaviy hisobot sifatining barcha asosiy 
ko‘rsatkichlariga kompleks ta’sir ko‘rsatadi. Ishonchlilikni ta’minlash hisob siyosatida baholash va hisoblash 
qoidalarining aniq hamda tushunarli tarzda belgilanishi orqali amalga oshiriladi. Bu holat hisob axborotida 
xatoliklar yuzaga kelish ehtimolini kamaytirishga hamda ma’lumotlarning haqqoniy aks ettirilishini ta’minlashga 
xizmat qiladi.

Taqqoslanish izchil va barqaror hisob siyosatiga asoslanadi. Agar hisob siyosati asossiz ravishda tez-tez 
o‘zgartirilmasa va zarur o‘zgarishlar ilmiy hamda me’yoriy jihatdan asoslangan holda izohlanib borilsa, moliyaviy 
hisobot ko‘rsatkichlarini vaqt oralig‘ida solishtirish imkoniyati yaratiladi. Bu holat tahlilchilar va investorlar uchun 
moliyaviy axborotni baholashda muhim ahamiyat kasb etadi.

To‘liqlik va shaffoflik hisob siyosatida axborotni ochib berish talablari to‘liq bajarilishi orqali ta’minlanadi. 
Hisob siyosatida moliyaviy hisobotga ilova qilinadigan izohlar, hisoblash usullari hamda mavjud risklar 
to‘g‘risidagi ma’lumotlar qanchalik batafsil yoritilsa, moliyaviy hisobotning axborot qiymati shunchalik yuqori 
bo‘ladi.

Moliyaviy hisobotning xalqaro standartlariga muvofiq shakllantirilgan hisob siyosati moliyaviy hisobot 
sifatiga yanada ijobiy ta’sir ko‘rsatadi. Moliyaviy hisobotning xalqaro standartlari (MHXS) talablariga asoslangan 
hisob siyosati hisobot ma’lumotlarining xalqaro miqyosda taqqoslanishini ta’minlab, korxonaning investitsion 
jozibadorligini oshirishga xizmat qiladi. Shu bilan birga, hisob siyosatining milliy standartlar bilan uyg‘un holda 
qo‘llanilishi milliy iqtisodiyotda hisob axborotining yagona va izchil talqin qilinishini ta’minlaydi.

Xulosa qilib aytganda, hisob siyosati moliyaviy hisobot sifatini oshirishning muhim vositasi hisoblanadi. 
U moliyaviy hisobotni shakllantirish jarayonidagi barcha metodologik qarorlarni yagona tizimga keltirib, hisob 
axborotining ishonchli, shaffof va taqqoslanadigan bo‘lishini ta’minlaydi. Samarali va ilmiy asoslangan tarzda 

2	  Muallif ishlanmasi.

shakllantirilgan hisob siyosati nafaqat moliyaviy hisobot sifatini oshiradi, balki korxonaning strategik boshqaruv 
qarorlarini qabul qilishda ham muhim axborot manbai sifatida namoyon bo‘ladi.

X U L O S A  V A  T A K L I F L A R
Hisob siyosati korxonaning moliyaviy hisobotini shakllantirishda faqat texnik hujjat sifatida emas, balki 

strategik boshqaruvni ta’minlovchi muhim instrument sifatida namoyon bo‘ladi. O‘tkazilgan tahlillar natijalari 
shuni ko‘rsatadiki, hisob siyosati doirasida tanlangan baholash usullari, hisoblash qoidalari hamda axborotni 
ochib berish darajasi moliyaviy hisobotning ishonchliligi, xolisligi va taqqoslanishini bevosita belgilaydi. Hisob 
siyosatida izchillik va asoslanganlik ta’minlangan taqdirda, moliyaviy hisobot ma’lumotlarining tahliliy qiymati 
oshadi hamda ulardan foydalanish samaradorligi kuchayadi.

Hisob siyosati moliyaviy hisobot sifatining asosiy tavsiflari — ishonchlilik, to‘liqlik, shaffoflik, o‘z vaqtida 
taqdim etish va taqqoslanishni ta’minlashda hal qiluvchi o‘rin tutadi. Ayniqsa, hisob siyosatini moliyaviy 
hisobotning xalqaro standartlari talablariga muvofiq shakllantirish korxonalar tomonidan taqdim etilayotgan 
moliyaviy axborotning xalqaro miqyosda e’tirof etilishiga xizmat qilishi aniqlandi.

Hisob siyosati orqali korxona moliyaviy natijalarni samarali boshqarish, xarajatlar hisobini optimallashtirish 
hamda aktivlardan oqilona va samarali foydalanish imkoniyatiga ega bo‘ladi. Bu holat hisob siyosatining faqat 
moliyaviy hisobotlarni tayyorlash vositasi emas, balki boshqaruv qarorlarini qabul qilishda muhim axborot 
bazasi ekanligini yaqqol namoyon etadi.

Hisob siyosatini shakllantirish jarayonida korxonaning tarmoq xususiyatlari, faoliyat ko‘lami va strategik 
maqsadlarini inobatga olish muhim ahamiyatga ega. Shu bilan birga, hisob siyosatida qo‘llanilayotgan 
usullarning o‘zgarishi faqat iqtisodiy jihatdan asoslangan hollarda amalga oshirilishi hamda ushbu o‘zgarishlar 
moliyaviy hisobotlarda belgilangan tartibda ochib berilishi zarur.

Samarali shakllantirilgan va ilmiy-amaliy jihatdan asoslangan hisob siyosati moliyaviy hisobot sifatini 
oshirish, hisob axborotidan foydalanuvchilarning ishonchini mustahkamlash hamda korxonaning bozor 
sharoitida raqobatbardoshligini ta’minlashda muhim ahamiyat kasb etadi.

